Ku om vaja puhku, sõs peät puhkma
Ma sai eelmidse aasta detsembrin hindäle uvvõ pastapliiatsi. Pastapliiatsi otsan oll´ mulk, millega ma algul es mõista miskit pääle nakada. A hädä – koolin es nakka pastakas tööle. Nal´a peräst puhksõ takast mulgust sisse ja oh imet, pastaks nakas kirutama. Paar kõrda juhtusi viil nii. 
A viimäne kõrd juhtusi hoopis tõistmuudu. Tuu asõmõl, et takast sisse puhku, tõmpsi õhku hoopis hindä poolõ. Järgmidsel hetkel oll´ mul suu tinti täüs. Juusksõ ruttu kraanikausi manu. Sülksi tindi vällä. Lopudi suu tindist är´ ja mõsksõ kraanikausi puhtas.

Ku om joba avastus tettü, et om vaja takast puhku, sõs tulõ nii ka tetä!

